
1. Кіріспе
Осы әдіснамалық ұсынымдар Қазақстан Республикасындағы бейресми жұмыспен қамту көрсеткіштерін статистикалық өлшеуді қамтамасыз ету мақсатында әзірленді.

Әдістемелік ұсынымдар бейресми секторда жұмыспен қамту туралы Еңбек Статистиктерінің 15-ші Халықаралық Конференциясымен қабылданған Қарарға (1993ж.) және бейресми жұмыспен қамтуды статистикалық анықтау бойынша басшылық принциптеріне Еңбек Статистиктерінің 17-ші Халықаралық Конференциясымен мақұлданған (2003ж.) негізделген.

Әдістемелік ұсынымдар бейресми жұмыспен қамту статистикасы саласында халықаралық стандарттардан және олардың Қазақстан Республикасындағы еңбек нарығының көрсеткіштерін қалыптастыру кезінде статистикалық тәжірибеде қолданылуынан тұрады.
2. Әдістемелік ұсынымдарда пайдаланатын 
негізгі ұғымдар мен ережелер

Осы әдіснамалық ұсынымдарда мынадай ұғымдар пайдаланылады:

1) үй шаруашылығы – бір немесе одан да көп жеке адамдардан құралған, бірге тұратын, өз табыстары мен мүлкін толықтай немесе ішінара біріктіретін және тауарлар мен көрсетілетін қызметтерді бірлесіп тұтынатын экономикалық субъект;

2) жұмыспен қамтылған (жұмыс істейтін) халық – әркім өз жағдайы бойынша бір аптаға тең белгілі бір қысқа кезең ішінде мынадай:

а) «жалдамалы (ақы төленетін) қызметкер»;

б) «өз бетінше жұмыспен қамтылған қызметкер»

санаттарының біріне жатқызылуы мүмкін тиісті жастағы барлық адамдар.

Зерттеу жүріп жатқан аптада демалыста (еңбек, жалақы сақталуынсыз, декреттік немесе баланы күту бойынша) болған немесе сырқаттану, сондай-ақ жұмыспен қамтылғандар болып есептеледі, себебі өз жұмысына ресми тіркелген адамдар;
3) жалдамалы (ақы төленетін) қызметкерлер – еңбек ақы, сыйлық ақы, үстеме ақы және т.с.с. немесе заттай нысанда ақы төлеу (сыйақы) қарастырылған жалдану шартты бойынша жұмыс істейтін адамдар;
4) отбасының ақы төленбейтін қызметкерлері – туысы басқаратын кәсіпорында (шаруашылықта) әдетте сыйақысыз жұмыс істейтін адамдар; 

5) негізгі жұмыс (табыс беретін негізгі жұмыс) – бұл жұмысты респондент өзіне негізгі деп есептейді. Осы адамның қарастырылған кезеңде басқа жұмысы бар болған жағдайда қосымша жұмыс болып есептеледі; 

6) меншікті кәсіпорындағы жұмыс (меншікті ісінде) – бұл қызмет көрсетулер мен тауарларды өндіруден түсетін табысқа тәуелді тікелей сыйлықақыға байланысты жұмыс. Адам кәсіпорынның (меншікті ісіндегі) қызметіне қатысты өндірістік шешімдерді қабылдайды немесе осы өкілеттіліктерді кәсіпорынның (меншікті ісіне) сәттілігіне жауапкершілігін танытып өкілдік етеді;
7) жұмыс берушілер – өзінің меншікті кәсіпорнын басқаратын немесе қандай да бір экономикалық қызмет түрінде тәуелсіз кәсіпкерлік қызметпен айналысатын және бір немесе бірнеше жалдамалы қызметкерлері бар адамдар;
8) өз бетінше жұмыспен қамтылғандар – бұл сыйақы мөлшері тікелей тауарлар мен қызметтерді өндіруден (өткізуден) (бұл жерде өзінің тұтынуы табыс бөлшегі ретінде қаралады) түскен табысқа байланысты жұмыспен қамтылу;
9) өз бетінше жұмыс істейтін қызметкерлер – өз бетінше немесе бір я бірнеше серіктеспен жұмыс істейтін, өз бетінше жұмыспен қамтылу негізінде қызмет істейтін және қызметкерлерді тұрақты негізде жалдамайтын адамдар;
10) өндірістік кооператив мүшелері – кәсіпкерлік қызметпен айналысатын, еңбек кооперативінің мүшесі болып табылатын адамдар;
11) заңды тұлға болып ауылшаруашылықты жүргізуге, жекеменшікке құқығы бар немесе жекеленген мүлікті оралымды басқаратын ұйымдар табылады және осы мүлік арқылы өзінің міндеттері бойынша жауап береді, өзінің атынан мүліктік және жеке мүліктік емес құқықтары мен міндеттерін жүзеге асырады және иеленеді, сотта жауапкер және шағымданушы ретінде бола алады. Заңды тұлғаның өз бетінше балансы немесе сметасы (Қазақстан Республикасының Азаматтық кодексі 33-бап) болуы керек. 
3. Бейресми жұмыспен қамту статистикасы саласындағы 
халықаралық стандарттар 

2002 жылғы Халықаралық Еңбек Конференциясында талқылау үшін қабылданған «Лайықты еңбек және бейреси экономика» Халықаралық Еңбек Ұйымының баяндамасында бейресми жұмыспен қамту нысандарын анықтау ұсынылған. Осы баяндамаға сәйкес бейресми жұмыспен қамтуға бейресми секторда жұмыспен қамтылу (Еңбек Статистиктерінің 15-ші Халықаралық Конференциясымен қабылданған бейресми секторда жұмыспен қамту статистикасы туралы Қарарға сәйкес, бұдан әрі – ЕСХК) мен өзге де бейресми жұмыспен қамту нысандары, яғни, бейресми сектордан тыс бейресми жұмыспен қамту кіреді.

Осы Қарарға сәйкес «бейресми сектор» ұғымына өндіріске қатысатын тұлғаларды жұмыспен және табыспен қамтамасыз ету мақсатында тауарлар мен қызметтердің өндірісімен айналысатын және үй шаруашылықтарына тән белгілері бар бірліктердің жиынтығын қамтиды.
Бейресми сектор қызмет жүзеге асырылатын шеңберде өндірістік бірліктер (кәсіпорындар) сипаты негізінде анықталады.

Бейресми сектордың өндірістік бірліктерінің келесі ерекшеліктері бар:

-ұйымдастырудың төмен деңгейі және қызметтің шағын масштабы;

-өндірістік бірліктер үй шаруашылықтарынан немесе олардың мүшелерінен жеке құралған дербес заңды құрылымдар болып табылмайды;

-негізгі қорлар және басқа активтер өндірістік бірліктерге емес, оның иелеріне жатады;

-бірліктер мәмілелерге немесе басқа бірліктермен басқа шарттық қатынастарға түсе алмайды және өз атынан өзіне міндеттемелерді ала алмайды;

-иелер өндірістік қызметті ұйымдастырады және өндірістік үдеріспен байланысты кез келген міндеттемелер бойынша шектеулерсіз жауап береді;

-еңбек қатынастары (егер олар болса) кепілдіктерді формалды сақтаумен шарттарға емес, кездейсоқ жұмыспен қамтуға немесе туыстық және жеке қатынастарға негізделген;

-кәсіпкерлік қызмет ақы төленбейтін отбасы мүшелерінің көмегімен немесе бір немесе бірнеше жалдамалы қызметкерлер тартылған жеке адамдармен жүзеге асырылады;

-негізгі қорлар, әдетте, өндірістік, сондай-ақ жеке мақсаттар үшін қолданылады;

-ұйымдық нарықтарға, кредит мекемелеріне, заманауи технологияларға, кәсіби оқуға және т.б. шығуының болмауы (немесе аз болуы); 

-қызмет, әдетте, тұрақты үй-жайсыз немесе иелердің үйінде жүзеге асырылады;

-жағдайлар кейбір кезде заң шегінен шығуға мәжбүр етеді (мысалы, салықты төлеу, әлеуметтік қорларға аударымдар, еңбек туралы заңнама бөлігінде).
15-ші ЕСХК анықтамасы бойынша бейресми сектор кәсіпорынның екі шағын топтарынан тұрады:
-тұрақты негізде жалдамалы қызметкерлерді жұмысқа тартпайтын бейресми кәсіпорындар – бұл үй шаруашылықтарының барлық кәсіпорындары немесе ұлттық заңнаманың белгілі нормаларына сәйкес тіркелмегендер;

- тұрақты негізде жалдамалы қызметкерлерді жұмысқа тартатын бейресми кәсіпорындар немесе бейресми жұмыс берушілердің кәсіпорындары келесі критерийлерге жауап беруі керек: 

а) жұмыспен қамтудың тұрғысынан кәсіпорынның шамалы көлемі;  

б) кәсіпорында немесе оның қызметкерлерінде тіркеудің болмауы.
Кәсіпорынды өлшеу критерийлері болып тұрақты негізде кәсіпорынға қабылданған қызметкерлер санына сүйене отырып, жалдамалы қызметкерлердің жалпы саны (уақытша негізде жұмысқа қабылданған қызметкерлерді қоса) немесе есепті кезең аралығында жұмыспен қамтылған адамдардың жалпы саны (кәсіпкерді, оның серіктестерін және отбасы мүшелерінің санынан ақы төленбейтін қызметкерлерді қоса) қабылданады.

Жалдамалы қызметкерлерді тіркеудің болмау критерийлері қызметкерлерді тіркеу жалдауды жүзеге асыратын кәсіпорынмен тіркелгенде қабылданады.

Кәсіпорынға негізделген «бейресми сектор» анықтамасы жұмыспен қамтылудың «бейресмиленуінің» барлық аспектілерін қамтуға мүмкіндік бермейді. Сондықтан, бейресми сектор бойынша сарапшылардың халықаралық тобы (Дели тобы) бейресми сектордағы жұмыспен қамтудың анықтамасы мен өлшеуін бейресми жұмыспен қамтылудың өзге де нысандарының анықтамаларымен және өлшеулерімен толықтыруды ұсынды.

Бейресми жұмыспен қамтылудың халықаралық анықтамаларына негізделген, ұсынылған тұжырымдамалық шектер кәсіпорын негізінде бейресми сектор тұжырымдамасын және бейресми жұмыс орнына негізделген бейресми сектордағы жұмыспен қамтудың жалпы тұжырымдамасын біріктіреді.

	- өндірістік бірліктердің осы түрінде анықтау бойынша жүзеге асырылмайтын жұмыстар/жұмыс орындары;

Келтірілген матрицаға сәйкес өндірістік бірліктер үш топқа жіктеледі: 

-ресми сектордағы кәсіпорын; 

-бейресми сектордағы кәсіпорын;
-үй шаруашылықтары.
Ресми сектордағы кәсіпорын – бұл корпорациялар (квазикорпорацияларды), коммерциялық емес ұйымдар, мемлекеттік басқару органдары және бейресми сектордың бір бөлігі болып табылмайтын, сату мен айырбастау үшін тауарлар мен қызметтер өндіретін үй шаруашылықтарының корпоративтік емес кәсіпорындары.
Бейресми сектордағы кәсіпорын – бұл заңды тұлғаның мәртебесі жоқ және нарықта өткізу үшін тауарлар мен қызметтер өндіруді жүзеге асыратын үй шаруашылықтарының кәсіпорны немесе үй шаруашылықтарына жататын корпоративтік кәсіпорындар. Үй шаруашылықтарының кәсіпорындары – бұл қызметтерді және тауарларды өндірумен айналысатын және дербес заңды құрылымдар болып табылмайтын бірліктер. Олар үй шаруашылығының шегінде ғана құрылады және оның мүшелерінің жеке меншігінде болады. Осы бірліктер үшін бухгалтерлік есептердің толық жиынтығы болмайды. 

Бейресми секторға үй шаруашылықтарында жалданып жұмыс істейтін адамдар, тек жеке тұтынуы үшін ауыл шаруашылығы өнімдерінің өндірісімен айналысатын азаматтар мен адамдар жатпайды.

Үй шаруашылықтары өндірістік бірліктер ретінде, тауарлар мен қызметтерді тек түпкілікті жеке тұтынуы үшін өндіретін бірліктерді қамтиды (мысалы, көнкөрісті ауыл шаруашылығы, өз күштерімен тұрғын үй салу арқылы қамтамасыз ету). Сондай-ақ, ақы төленетін үй қызметкерлерін жалдайтын үй шаруашылықтары (мысалы, бағбаншы, кір жуушы, күзетшілер, жүргізушілер).
Жеке тұтыну үшін дербес немесе үй қызметтерін тегін көрсететін үй шаруашылықтары (мысалы, отбасы мүшелерін күту) алып тасталады, себебі бұл жұмыстар ҰШЖ-ға сәйкес өндіріс шекарасына кірмейді. 

Матрицада жұмыспен қамтудағы мәртебенің санаты және сипаты (ресми және бейресми) бойынша жұмыс орындары арасында айырмашылық жасалады. Жұмыспен қамтудағы мәртебені анықтау үшін жұмыспен қамтудағы Халықаралық жіктеме пайдаланылады: 

-жалдамалы қызметкерлер;

-өз бетінше жұмыс істейтін қызметкерлер; 

-жұмыс берушілер;

- отбасының ақы төленбейтін қызметкерлері;

- өндірістік кооператив мүшелері.
Осы тұжырымдамалық шектің негізінде (17-ші ЕСХК сәйкес) бейресми жұмыспен қамту ұғымы анықталды.  
Бейресми жұмыспен қамту – бұл ресми сектордағы кәсіпорындарда, бейресми сектордағы кәсіпорындарда немесе есепті кезең ішінде үй шаруашылықтарында бар жұмыс орындарының жиынтығы.
Осылайша, бейресми жұмыспен қамтуға келесі жұмыс орындарының түрлері жатады:  

-бейресми секторда (3 және 4 шаршы) жекеменшік кәсіпорындары бар өз бетінше жұмыс істейтіндер немесе жұмыс берушілер;
- отбасының, олардың ресми немесе бейресми сектордағы (1 және 5 шаршы) кәсіпорындарында жұмыс істейтіндігіне немесе жұмыс істемейтініне тәуелсіз ақы төленбейтін қызметкерлер;
- ресми және бейресми сектордағы кәсіпорындарда бейресми жұмыс орындарында жұмыс істейтін немесе үй шаруашылықтарының (2, 6, 10 шаршы) ақы төленетін қызметкерлері ретінде жұмыспен қамтылған жалдамалы қызметкерлер;
-бейресми өндірістік кооператив (8 шаршы) мүшелері;

-тауарларды тек жеке түпкілікті тұтынуы үшін өндірушімен айналысатын, өз есебінен жұмыс істейтін үй шаруашылықтары (9 шаршы).
Өз бетінше жұмыс істейтін қызметкерлер үшін жұмыспен қамтылу мәртебесі өздері иеленген кәсіпорыннан жекеленбейді, яғни жұмыспен қамтылудың ресми немесе бейресми сипаты кәсіпорын сипатынан шығады.  

Отбасының ақы төленбейтін қызметкерлері жазбаша еңбек шарттары болмағандықтан жалдамалы қызметкерлер ретінде болады, сондықтан отбасылық кәсіпорынның барлық ақы төленбейтін қызметкерлерінде бейресми жұмыс орындары бар. Еңбек шарттары бар отбасының ақы төленбейтін қызметкерлері жалдамалы қызметкерлер болып есептеледі.
17-ші ЕСХК сәйкес жалдамалы қызметкерлер, егер олардың еңбек қатынастары кәсіпорын және үй шаруашылықтарымен тіркелмеген жалдану, кездейсоқ қысқа мерзімді жұмыспен қамтылу, жасырын жұмыс орындары болу себептерінен еңбек заңнамасы, салық салу, әлеуметтік қорғалудың (жыл сайынғы еңбек демалыстары, сырқаты бойынша демалыс, т.с.с.) нысаны болып табылмайтын болса, бейресми жұмыспен қамтылған болып есептеледі.
Жоғары айтылған тұжырымдамаға сүйене отырып, мынадай топтамаларды алуға болады: 

-бейресми секторда жұмыспен қамтылу (3-8 шаршы);
- бейресми сектордан тыс бейресми секторда жұмыспен қамтылу (1-2, 9-10 шаршы);
- бейресми жұмыспен қамтылу (1-6, 8-10 шаршы);
Осылайша, бейресми секторда жұмыспен қамту және жалпы бейресми жұмыспен қамтуды бағалау үшін критерийлер қалыптастырылған.
Бейресми секторда жұмыс істейтіндерге бейресми сектордағы кәсіпорындарда өзінің жұмыспен қамтылу мәртебесіне тәуелсіз есепті кезең ішінде жұмыс істеген адамдар жатады.  

Ауылшаруашылығы өнімдерін сату немесе жартылай өзі тұтыну үшін өндіретін үй шаруашылықтары тіркеудің болу критерийлеріне қарамастан ресми немесе бейресми секторға жатады.
Ресми секторда жұмыс істейтіндерге есепті кезеңде ресми сектордағы кәсіпорындарда немесе заңнама шегінде тіркелген корпоративтік емес кәсіпорындарда жұмыс істейтін адамдар жатады.
Бейресми жұмыспен қамтуға жұмыспен қамтылу мәртебесіне сәйкес және осы қызметі негізгі немесе қосымша екеніне тәуелсіз, мынадай адамдар жатады:
-өз бетінше жұмыс істейтін адамдар немесе жұмыс берушілер;

-бейресми өндірістік кооператив мүшелері;

- отбасының ақы төленбейтін қызметкерлері;
-өзінің жеке ауласында жұмыс істейтін, ауыл шаруашылығы өнімдерін тек жеке тұтыну үшін өндіретін адамдар; 

-ресми секторда, бейресми секторда, жекелеген жеке тұлғаларда немесе шаруа (фермер) қожалықтарында жұмыс істейтін жалдамалы қызметкерлер, егер олардың жұмыс орны атап өткен критерийлердің біреуіне сәйкес келген жағдайда:  

-ауызша келісім негізінде қабылданғандар; 

-жұмыс беруші әлеуметтік сақтандыру аударымдарын аудармайды;
-ақы төленетін медициналық демалысқа құқығы жоқ;
-жыл сайынғы ақы төленетін еңбек демалысына құқығы жоқ.
Ресми жұмыспен қамту бейресми жұмыспен қамтуға қарама-қарсы болады, яғни бұл өздерінің қызметін қолданыстағы заңнамаға сәйкес жүзеге асыратын ресми өндірістік кооператив мүшелері, еңбек шарты бойынша қабылданған және оларға жұмыс беруші әлеуметтік төлемдер және басқа да әлеуметтік кепілдіктер жүргізетін заңнамамен қабылданған барлық жалдамалы қызметкерлер. 
Осы тұжырымдама Қазақстан Республикасындағы бейресми жұмыспен қамтуды статистикалық өлшеу үшін қабылданған болатын. Бейресми секторда жұмыспен қамтуды өлшеу кезінде келесі халықаралық ұсынымдар (15-ші ЕСХК Қарары және Дели тобының Ұсынымдары) ескерілген: 
Бейресми секторда жұмыспен қамтуды өлшеу
	15-ші ЕСХК Қарарының 

Ережесі
	Бейресми сектор статистикасы бойынша Сарапшылар тобының ұсынымдары 

(Дели тобы)
	Ұлттық пайдалану (Қазақстан)

	1. Құқықтық мәртебе (корпоративтік емес кәсіпорын)
	+
	+

	2. Есептілік түрі (есептіліктің толық кешенінің жоқтығы)
	+
	-

	3. Өндірістің бағыттылығы (нарықтық шығарылым)
	+
	+

	4. Кәсіпорындағы жұмыспен қамтудың мөлшері (жұмыспен қамтуды өлшеудің критерийлері)
	5 жалдамалы қызметкерлерден аз
	-

	5. Кәсіпорын тіркеуінің жоқтығы немесе жалдамалы қызметкерлер (тіркеу критерийлері)
	5 жалдамалы қызметкерден аз және 5 жалдамалы қызметкерден көп кәсіпорындар бойынша деректердің агрегатталмауы 
	+

	6. Ауылшаруашылығы қызметінде жұмыспен қамтылғандар
	ауылшаруашылығы қызметі және ауыларуашылық емес қызмет бойынша деректерді жеке әзірлеу
	-


Осылайша, бейресми секторда жұмыспен қамтуды өлшеу үшін мынадай негізгі критерийлер қабылданған: 

- кәсіпорынның құқықтық мәртебесі;
- өнідіріс бағыттылығы (нарықтық шығарылым);

- кәсіпорын тіркеуінің жоқтығы немесе олардың жалдамалы қызметкерлері.

Кәсіпорындағы жұмыспен қамту мөлшері, есептілік типінің критерийі бейресми сектордағы жұмыспен қамтуды өлшеу үшін негізгі критерийлеріне жатқызуға болмайды деген шешілді, себебі осы критерийлерді пайдаланудың нәтижеге әсері болмайды.
Ауыл шаруашылығы қызметінде жұмыспен қамтылғандар бейресми жұмыспен қамту статистикасына енгізілген, бірақ халықаралық салғастырулар үшін ауыл шаруашылығы шығарылатын кестелерді ашу көзделді.  

4. Қазақстан Республикасындағы бейресми жұмыспен қамтуды  бағалау
Қазақстанда бейресми жұмыспен қамтуды бағалау «халықтың жұмыспен қамтылуын іріктемелі» зерттеу сауалнамасы» (индекс Е-001), (бұдан әрі – Сауалнама) статистикалық нысан бойынша тоқсандық кезеңділіктегі халықтың жұмыспен қамтылуын іріктемелі зерттеу аясында қолдағы статистикалық құралдардың негізінде 2005 жылдан бастап жүзеге асырылады.  

Сауалнама халықтың жұмыспен қамту сипаттамаларына, (жұмыспен қамтылу мәртебесі, жұмыс орны, кәсіпорынның экономикалық қызмет түрі, қызметтің тіркелуі, жұмыс тәртібі, қызметкердің әлеуметтік кепілдігі) және экономикалық қызметте қатысуға қатысты сұрақтардан, сондай-ақ, жұмыс іздеу және жұмыс іздеудің әдістері туралы, жұмыстан босату себептері, жұмыс істеуге ықыласы, жұмысқа кірісу дайындығы және т.с.с. сұрақтардан тұрады. Сауалнама сондай-ақ, үй шаруашылықтары мүшелерінің жыныстық-жастық және басқа да әлеуметтік-демографиялық сипаттамаларына қатысты сұрақтардан тұрады.
Сауалнамаға сондай-ақ, бейресми сектор мен бейресми жұмыспен қамтуға қатысты сұрақтар енгізілген.

Бейресми секторға жататын өндірістік бірліктерді сипаттау мен анықтау Сауалнаманың:

1. сұралатын адам қызметінің мәртебесі;

2. кәсіпорынның тіркелуі;

3. кәсіпорынның мөлшері;

4. жұмыс орны

сұрақтарының негізінде жүргізіледі.
Бейресми сектор кәсіпорындарын анықтауда негізгі критерий сұралатын адам қызметінің мәртебесі туралы сұрақтар болып табылады.

Ауылшаруашылығы өнімдерін өндірумен байланысты, жеке ауласында жұмыс істейтін адамдар тұтыну мақсаттары бойынша бөлінеді (тек жеке тұтынуы үшін; ішінара тұтыну, айырбастау немесе қайта сату үшін; тек сату немесе айырбастау үшін).

Жеке тұтыну үшін ауылшаруашылығы өнімдерін өндірумен байланысты, жеке ауласында жұмыс істейтін адамдар үй шаруашылықтары секторына жатады. Егер адамдар ауылшаруашылығы өнімдерін ішінара тұтыну және айырбастау және (немесе) қайта сату (тек сату немесе айырбастау үшін) үшін өндіруге байланысты жеке ауласында жұмыс істейтін болса, онда оларды тіркеу критерийіне байланысты ресми және бейресми секторға жатқызу керек. 
Бейресми жұмыспен қамтылған қызметкерлерді сәйкестендіру үшін  сауалнамада мынадай сұрақтар қамтылған:
-еңбек шартының болуы туралы; 

- жұмыс берушінің әлеуметтік сақтандыруға аударымдары туралы;
-ақы төленетін еңбек демалысына құқығы туралы;
-ақы төленетін медициналық демалысқа құқығы туралы;
-жүктілігі және босану бойынша демалысқа құқығы туралы.
Бұл сұрақтар топтамасы тек қана жалдамалы қызметкерлерге қолданылады. 

Осылайша, осы саладағы халықаралық ұсынымдарды назарға ала отырып, жұмыспен қамтылған халықты зерттеу аясында енгізілу ұсынылатын бейресми сектордағы жұмыспен қамтуға және бейресми жұмыспен қамтуға қатысты ұлттық критерийлер қалыптастырылған.    
Нәтижесінде Қазақстандағы бейресми жұмыспен қамту және бейресми сектордағы жұмыспен қамтуды өлшеу мақсатында келесі анықтамалар мен ережелер қабылданған:
1. бейресми секторда жұмыспен қамтуға жұмыспен қамтылу мәртебесіне байланыссыз есепті кезең ішінде бейресми сектор кәсіпорындарда негізгі қызмет атқаратын адамдар жатады.  

2. бейресми сектор кәсіпорындары – бұл заңды тұлға мәртебесі жоқ және тауарлар мен қызметтердің нарықтық өндірісін жүзеге асыратын үй шаруашылықтарының кәсіпорындары. 

Бейресми секторға үй шаруашылықтарында жалдану бойынша жұмыс істейтін адамдар және тек қана өзі тұтыну үшін ауылшаруашылық өнімдерін өндірумен айналысатын адамдар жатпайды. Ауылшаруашылығы өнімдерін сату үшін немесе жарым-жартылай өзі тұтыну үшін өндіретін үй шаруашылықтары тіркелу критерийлеріне байланысты ресми немесе бейресми секторға жатады.

3) ресми секторда жұмыспен қамтуға жұмыспен қамтылу мәртебесіне байланыссыз есепті кезең ішінде ресми сектор кәсіпорындарда негізгі қызмет атқаратын адамдар жатады.
4) ресми сектордағы кәсіпорын – бұл корпоративтік кәсіпорындар (квазикорпорацияларды қоса), коммерциялық емес ұйымдар, мемлекеттік басқару органдары және сату немесе айырбастау үшін тауарлар мен қызметтерді өндіретін бейресми сектордың бір бөлігі болып табылмайтын үй шаруашылықтарының корпоративтік емес кәсіпорындары. 
Үй шаруашылықтары секторында жұмыспен қамтуға тауарлар мен қызметтерді тек түпкілікті жеке тұтыну үшін өндірумен айналысатын адамдар, сондай-ақ, үй шаруашылықтарында жалданған адамдар жатады. 

Бейресми жұмыспен қамтуға жұмыспен қамту мәртебесіне және негізгі кәсібіне сәйкес есепті кезеңде келесі жағдайлардың біреуінде жұмыс істейтін адамдар жатады:

1) өз бетінше жұмыс істейтін қызметкерлер (өз есебінен жұмыс істейтіндер);

2) бейресми сектор кәсіпорындарында жұмыс істейтін жұмыс берушілер;
3) бейресми өндірістік кооператив мүшелері;

4) ресми немесе бейресми сектордың отбасылық кәсіпорнының ақы төленбейтін қызметкерлері;
5) ресми және бейресми сектордағы кәсіпорындарда, жекелеген жеке тұлғаларда немесе шаруа (фермер) қожалықтарында жұмыс істейтін жалдамалы қызметкерлер, егер олардың жұмыс орны төменде келтірілген критерийлердің біреуіне сәйкес келген жағдайда:  

-ауызша келісімшарт негізінде қабылданғандар; 

-жұмыс беруші әлеуметтік сақтандыру аударымдарын аудармайды;
-ақы төленетін медициналық демалысқа құқығы жоқ;
-жыл сайынғы ақы төленетін еңбек демалысына құқығы жоқ.
6) өзінің жеке ауласында жұмыс істейтін, ауыл шаруашылығы өнімдерін тек жеке тұтыну үшін өндіретін адамдар.
Ресми жұмыспен қамтуға ресми сектордағы кәсіпорындарда жұмыс істейтін жұмыс берушілер, ресми өндірістік кооператив мүшелері және еңбек шарты бойынша жұмысқа қабылданған, ақы төленетін медициналық демалысқа және ақы төленетін еңбек демалысына құқығы бар жалдамалы қызметкерлер жатады және жұмыс беруші әлеуметтік сақтандыру аударымдарын аударады.

































